
A.L. 279 tal-2024
ATT DWAR L-EDUKAZZJONI

(KAP. 327)

Ir-Regolament tal-2024 biex jemenda r-Regolamenti tal-Kors 
għas-Certificate in Foundation Studies

BIS-SAĦĦA tas-setgħat mogħtija lilu skont l-artikoli 74(5) u 75(6) tal-Att dwar 
l-Edukazzjoni (Kap. 327), il-Kanċillier tal-Università ta’ Malta ppromulga dan ir-
regolament magħmula mis-Senat tal-Università ta’ Malta bis-saħħa tas-setgħat 
mogħtija lilu skont l-artikoli 75(3) u 79(b) ta’ dak l-Att:

It-Titlu 

1. Dan ir-regolament jista’ jissejjaħ bħala r-Regolament tal-2024 biex jemenda 
r-Regolamenti tal-Kors għas-Certificate in Foundation Studies u għandu jinqara u 
jinftiehem bħala ħaġa waħda mar-Regolamenti tal-2014 tal-Kors għas-Certificate in 
Foundation Studies, ippubblikati bħala Avviż Legali 352 tal-2014, li minn hawn ’il 
quddiem jissejħu “ir-regolamenti prinċipali”.

L-Applikabilità

	 2.  Dan ir-regolament għandu japplikaw mill-1 ta’ Ottubru 2024 ’il quddiem.

L-Emenda għar-regolament 11 tar-regolamenti prinċipali

3. Minflok il-paragrafu (3) tar-regolament 11 tar-regolamenti prinċipali 
għandu jidħol dan li ġej:

“(3)  Iċ-Ċertifikat għandu juri grad ta’ A+, A, B+, B, C+, C, D+ jew D (grad 
A+ ikun l-ogħla u grad D l-iktar baxx) li jindika l-livell miksub mill-istudenti. 
Meta tiġi kkalkulata l-marka medja tal-Kors, kull marka individwali miksuba 
għal kull taqsima-studju rreġistrata matul is-sena għandha tkun imwieżna skont 
il-valur tal-kretti tat-taqsima-studju.  Dawn il-marki għandhom jiġu magħduda u 
diviżi mit-total tal-għadd tal-kretti sabiex tingħata l-marka medja għas-sena.  Din 
il-marka imbagħad għandha tiġi tradotta fi grad.”

